
					此页尚未校对




　〈上　其曾師事孝孺令諭之孝孺曰汝讀書幾年尙不識个是字旣孝孺死廖兩子拾其遺骸葬聚寶山遂收〉

　〈廖死之○劉政字仲理長洲人元年方孝孺試士命題托孤寄命得政卷喜曰此鳥中孤鳳登書二百十四人〉

　〈政弟一孝孺死政慟哭不食死○大理寺丞劉瑞王高並南昌人廉明執法有聲並坐縱孝孺息樹陰劓鼻死〉

召御史高翔翔喪服入見大哭語又不遜遂族翔没其產

給諸高氏皆加稅焉曰令世世罵翔也親戚戍邊又發其

先墓雜犬羊骨焚灰揚之而以其地爲漏澤園○宥前御

史尹昌隆以爲北平按察司知事〈以其曾上書切諫至是覆衆貸之且勉其誠輔〉

〈太子〉○誅户部侍郎郭任工部侍郎卓敬

　〈建文初用齊黃之策討藩封之不靖者然後及燕郭任奏曰天下事先其本而後其末則易成除惡不務其本〉

　〈臣愚以爲過也夫今日儲材粟以備軍實果何爲者然而北討周南討湘舍其本而末是圖非上策也且兵貴〉

　〈神速苟持久寧耐彼勢已就有坐困耳　上聞而惡之故戮○初群議討諸藩悉不虜燕惟敬密奏　燕王智〉

　〈勇超絕且據強地宜徒封南昌以絕禍萌䟽上不用至是執敬　上謂道衍曰向者奸臣皆謀害朕惟敬欲徙〉

　〈封內地建文君聽其言于戈息矣道衍田不然南昌地居下流金陵加兵特囊底物耳敬言誠用豈有今日哉〉

　〈遂戮敬〉

　〈陳建曰二子之言皆忠謀良策而建文一不能用獨敬非天耶〉

族誅兵部尙書鐵鉉禮部尙書陳迪刑部尙書暴昭〈詳前注〉

　〈陳達曰靖難數年之爭戰以及奸黨族親之誅逮宇宙一大禍變也雖由人事實亦天運劉誠意錄所謂殺運〉

　〈猶未除者于此徵矣〉

七月壬午朔大祀天地于南郊○大赦惟名在奸臣榜者

不宥○罷學士董倫以侍講王景爲翰林學士○擢前燕

--

府長史金忠爲工部右侍郎○詔吏部及翰林院舉文學

行誼才識之士○召待詔解縉中書舍人黃淮立御榻左

備顧問

　〈縉英傑敢言　上素聞其名遂見信用淮入見　上與語大奇之凡視朝特命二人侍左右時　上以初登極〉

　〈萬幾叢委日御奉天門左室每夕召對至夜分或便殿就寢賜坐榻前議論政事同列不得與聞〉

以都督李增枝節制荊襄瞿塘安陸兵備○命工部尙書

嚴震直等廵視河北諸省○召前北平按察使陳瑛至京

以爲副都御史初瑛坐交通藩邸謫廣西　上卽位首召

用之瑛請追戮建文黃觀諸臣　上不許

八月歷城侯盛庸安戢山東都督劉貞守遼東征虜前將

軍何福鎮守陝西都督韓觀練兵江西西平侯沐晟守雲

南○吏部尙書張紞暴卒　上臨朝詰問建文中變亂官

制顧侍臣太息曰只是羣臣散官一事前代沿襲行之已

久何關利害亦欲改易且陵土未乾何忍紛紛爲紞懼自

縊○以蹇義夏原吉爲吏户部尙書宋禮禮部右侍郎

　〈原吉自福建召囘　上欲大用或沮之　上曰原吉父皇太祖臣也彼忠于　太祖故忠于建文義豈不忠〉

　〈于朕哉逾月遂擢户部尙書○張紞罷蹇義代之時盡改建文諸例復洪武故義從各言于　上曰鑒成憲者〉

　〈豈無因革反亂政者自有經擢閒舉數事陳說本末上喜義忠實從其言或遂譛具不忘建文　上不聽〉

左僉都御史景清犯　駕磔殺之〈詳前注〉○始開內閣于東

閣門內以待詔解縉爲侍講中書舍人黃淮爲編修直文

